
ABSTRAK 

 

Kajian ini adalah merupakan kajian penyelidikan secara kuantitatif bagi mencari 

hubungan antara kualiti perkhidmatan kemudahan sukan di Pusat Komuniti Bukit 

Bandaraya, Bangsar, Kuala Lumpur dengan kepuasan pengguna. Kajian ini lebih 

menjurus kepada bagaimana untuk mengukur kualiti perkhidmatan yang ditawarkan 

oleh sesuatu kemudahan sukan berdasarkan tahap kepuasan pengguna dalam 

menggunakan kemudahan sukan tersebut.  

 

Kajian ini telah dibuat dengan menggunakan kaedah soal selidik berdasarkan 

kepada beberapa petunjuk kualiti perkhidmatan seperti aspek penampilan, 

kebolehpercayaan, layanan dan jaminan yang akan menentukan tahap kepuasan 

pengguna. Dapatan kajian menunjukkan bahawa wujud hubungan rapat yang positif 

antara kualiti perkhidmatan dengan kepuasan pengguna. Semakin tinggi kualiti 

perkhidmatan yang diberikan, semakin tinggi jugalah tahap kepuasan pengguna 

yang menerima perkhidmatan tersebut.  

